Eskubide Sozialetako, Ekonomia Sozialeko eta Enpleguko kontseilariaren erantzuna 
Contigo Navarra-Zurekin Nafarroa talde parlamentarioari atxikitako foru parlamentari Miguel Garrido Sola jaunak idatziz erantzuteko galdera egin du (11-24/PES-00156). Hona hemen horri buruz ematen dudan informazioa:
Gazteen Bermea programa operatiboa Industriako eta Enpresen Trantsizio Ekologiko eta Digitalerako Departamentuaren Nazioarteko Proiekzioaren Zerbitzuaren eskumena da, eta, hortaz, Eskubide Sozialetako, Ekonomia Sozialeko eta Enpleguko Departamentuak bere eskumenekoa dan ekintza bakarrari buruzko informazioa baino ezin du eman.
Nafar Lansare-Nafarroako Enplegu Zerbitzuak, FSE+ funtsaren gazte bermearen finantzaketaren kargura, programa bat abian jarri nahi du gazte bermean izen emandako gazteei orientabidea emateko. Programa hori 2024ko irailaren 2tik 2027ko abenduaren 31ra bitarte gauzatzea aurreikusten da, 2.000.000 euroko kostua izanen du eta Europak 880.000 euro finantzatuko ditu.
Oraingoz programa diseinatzen ari da.
Hori guztia jakinarazten dizut, Nafarroako Parlamentuko Erregelamenduaren 215. artikulua betez.
Iruñean, 2024ko apirilaren 12an.
Eskubide Sozialetako, Ekonomia Sozialeko eta Enpleguko kontseilaria: María Carmen Maeztu Villafranca
Industriako eta Enpresen Trantsizio Ekologiko eta Digitalerako kontseilariaren erantzuna
[bookmark: _Hlk164079572]Contigo Navarra-Zurekin Nafarroa talde parlamentarioari atxikitako foru parlamentari Miguel Garrido Sola jaunak galdera egin du, idatziz erantzun dakion, Gazteen Bermea programaren kudeaketari buruz (11-24/PES-00156). Hona Nafarroako Gobernuko Industriako eta Enpresen Trantsizio Ekologiko eta Digitalerako Departamentuko kontseilariak horretaz ematen duen informazioa: 
1. Nafarroak zenbat diru jaso du 2022an Europako Gizarte Funtsari lotutako Gazteen Enplegurako Ekimenetik Gazteendako Bermea programarako? 
Nafarroak ez du Gazteen Enplegurako Plan Operatibotik diru-sarrerarik jaso 2022an. 
2. 2023an zenbat diru bideratu zen azkenez Gazteendako Bermea programarako? 
Ez zen Gazteen Enplegurako Plan Operatiboaren zenbatekorik aurreikusten 2023an Nafarroan Gazteen Enplegurako Plan Operatiboaren proiekturik egiteko. Nafarroan Gazteen Enplegurako Plan Operatiboaren gastuak Europari aurkeztu zitzaizkion azken urtea 2020a izan zen. Harrez geroztik ez da Gazteen Enplegurako 2014-2020 Plan Operatiboaren baitako proiekturik gauzatzen ari. 
3. Nafarroako Gobernuak zenbateraino erabaki dezake zer ekintza finantzatu Gazteendako Bermea programaren bidez? 
Nafarroako Gobernuak ahalmen erabatekoa du Gazteen Bermea programaren bidez zer ekintza finantzatzen den erabakitzeko, Europako Batzordeak ezartzen dituen hautagarritasun baldintzen barruan.
4. Zein da Gazteendako Bermea programaren bidez finantzatu diren ekintzen tipologia? 

5. Nafarroako Gobernuak plangintzarako edo/eta kudeaketarako zer tresna eman dio bere buruari Gazteendako Bermea programa kudeatzeko? 
Erakunde kudeatzaile bakoitzak (gobernu unitateak) tresna desberdinak erabiltzen ditu. Hala ere, oro har tresna hauek erabiltzen dira: 
· Dirulaguntzen deialdiak. 
· Lizitazioak/kontratuak 
· Administrazioaren berezko langileek jarduketa gauzatzea. 
Gazteen Enplegurako 2014-2020 Plan Operatiboak finantzatutako jarduketak unitate kudeatzaileek kudeatzen dituzte, eta Enpresen Sustapenerako Zuzendaritza Nagusiak koordinatzen eta aurkezten dizkie Espainiako Gobernuari eta Europako Batzordeari, bitarteko organismo gisa.
6. Nafarroako zer entitatek kudeatzen ditu Gazteendako Bermeari lotutako funtsak? Nafarroako Merkataritza Ganberak zer eginkizun dauka programa horren kudeaketan? 
Eskatutako informazioa 4. puntuari erantzuteko koadroan agertzen da. 
7. Programa horren inpaktuari edo kudeaketari buruzko ebaluaziorik egin al da? 
Ebaluazioak Estatu mailan egiten dira, Gazteen Enplegurako Plan Operatiboa Estatu mailako programa baita. 
2017an programaren bitarteko ebaluazioa egin zen. Gaur egun amaierako ebaluazio prozesuan dago. 
Hori guztia jakinarazten dizut, Nafarroako Parlamentuko Erregelamenduaren 215. artikulua betez. 
Iruñean, 2024ko apirilaren 11n. 

